
Fundur skólaráðs Hofsstaðaskóla 8. febrúar 2023  
kl. 14.30 á bókasafni 

 

Mættir: Rósa Björk Guðnadóttir og Kristín Ösp Sigurðardóttir fulltrúar starfsmanna, Kristjana 

Steingrímsdóttir og Aðalheiður Konráðsdóttir fulltrúar foreldra. Kristrún Sigurðardóttir 

fulltrúi grenndarsamfélags og Hafdís Bára Kristmundsdóttir skólastjóri. Kristín Leópoldína 

Bjarnadóttir formaður foreldrafélagsins var sérstakur gestur fundarins. Fulltrúar nemenda 

voru ekki boðaðir á fundinn vegna sérstakra aðstæðna.  

Dagskrá:  

1. Skóladagatal 2023-2024 

Tillaga að skóladagatali næsta árs var rædd. Gögn höfðu verið send áður í tölvupósti. Annað 

árið í röð er lagt til að skipulagsdagur að vori verði í apríl í leikskólanum og í maí í 

grunnskólanum og var samþykkt að styðja það áfram. Jólaleyfi 2. janúar 2024 er fagnað enda 

hefur verið talsverð umræða um kennsludag 2. janúar 2023. Skólaráð gekk frá umsögn um 

tillöguna og gerir ekki athugasemd við dagatalið sem verður sent skólanefnd til umfjöllunar. 

Sjá umsögn hér fyrir neðan.  

2. Húsnæðismál.  

Skólastjóri gerði grein fyrir stöðu mála varðandi sýnatökur víðs vegar í skólanum og þeim 

niðurstöðum sem hafa borist. Slæmt er að fá nokkrar niðurstöður í einu í stað þess að fá 

heildarsýn þegar skýrslugerð er lokið líkt og var í desember. Starfsumhverfið í skólanum er 

krefjandi og óöryggi er vaxandi meðal starfsmanna. Dæmi eru um að kennari sé fluttur úr 

„myglaðri“ stofu í aðra stofu sem svo reynist einnig vera menguð. Í kjölfar niðurstaðna þarf 

að farga miklu af gögnum og búnaði og erfitt er að fá t.d. skólahúsgögn. Þau eru ekki til á 

lager og tekur langan tíma að útvega þau. Stjórn foreldrafélagsins hefur fengið til sín talsvert 

af erindum frá foreldrum og hefur valið að fara þá leið að stofna sérstaka nefnd um málefnið. 

Lagt er til að skólastjóri og fulltrúar starfsmanna sitji einnig í nefndinni auk tveggja foreldra 

sem hafa boðið sig fram, Sævar Þór Jóhannsson og Amit Paul. Fyrr í dag var rafrænn fundur s.k. 

Samráðsfundur vegna Hofsstaðaskóla. Fundinn sátu formaður foreldrafélagsins, bæjarstjóri, 

sviðsstjóri umhverfissviðs, grunnskólafulltrúi, samskiptastjóri, fulltrúi foreldra, fulltrúi 

starfsmanna og skólastjóri. Skólastjóri sagði frá því að samið hefur verið við fyrirtækið 

Verksýn um umsjón með framkvæmdum í skólanum og eru þær að hefjast og stendur til að 

nýta vetrarleyfið í þær. Verktakinn sem kemur til með að sjá um verkið er Kappar sem sagðir 

eru hafa mikla reynslu í þessum efnum. Foreldrafundur verður haldinn þriðjudaginn 21. 

febrúar. 

Fundi slitið.  

Hafdís Bára Kristmundsdóttir 

 



Umsögn skólaráðs Hofsstaðaskóla um skóladagatal  
grunnskóla skólaárið 2023-2024 
 
Skólaráð Hofsstaðaskóla fjallaði um skóladagatal skólaársins 2023-2024 á fundi sínum 8. 
febrúar s.l. Skólastjóri kynnti tillögu að sameiginlegu skóladagatali grunnskólanna í Garðabæ 
sem er samræmt leikskólunum utan einn dag að vori. Skólaráð hafði skoðað tillöguna fyrir 
fundinn. 
 
Skóladagar nemenda eru 180 sbr. grunnskólalög. Skertir skóladagar sbr. lög og reglugerðir geta 
verið tíu en eru mismargir eftir skólum.  
Skólasetning verður 23. ágúst og skólaslit 7. júní 2024. Jólaleyfi nemenda verður frá og með 
21. desember til og með 2. janúar 2024. Vetrarleyfi nemenda verður 19. til 23. febrúar. 
Skipulagsdagar eru 25. september, 26. október, 17. janúar, og 21. maí. Einn skipulagsdagur er 
í vetrarleyfi nemenda.  
Í Hofsstaðaskóla verða skertir skóladagar nemenda alls sex, skólasetning 23. ágúst, tveir 
nemenda- og foreldrasamtalsdagar 25. október og 2. febrúar. Jólaskemmtun 20. desember, 
öskudagur 14. febrúar og skólaslitadagur 7. júní. 
 
Skólaráð Hofsstaðaskóla samþykkir framlagða tillögu skóladagatals 2023-2024 án 
athugasemda og lýsir ánægju sinni með jólaleyfi 2. Janúar. Skólaráðið samþykkir enn fremur 
að einn skipulagsdagur verði ekki sá sami í leik- og grunnskólum. Einn dagur sé ekki íþyngjandi 
fyrir foreldra og faglegir þættir liggja að baki.  
Sérstök athygli er vakin á því að fjölga þarf skipulagsdögum í frístundaheimilum svo tækifæri 
gefist til námskeiða og fræðslu fyrir starfsfólkið.  
 
Hofsstaðaskóla 8. febrúar 2023.  
f.h. skólaráðs 
 
Hafdís Bára Kristmundsdóttir  
skólastjóri 
 


